ԱՄՓՈՓԱԹԵՐԹ

«ՄԵԿ ԱՆՁԻՑ ԳՆՄԱՆ ԸՆԹԱՑԱԿԱՐԳՈՎ ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

		1. ՀՀ արդարադատության նախարարություն
	11.02.2026

	
	N /27.1.1/5882-2026

	  «Մեկ անձից գնման ընթացակարգով գնման գործընթաց կազմակերպելու մասին» Հայաստանի Հանրապետության կառավարության որոշման նախագծի նախաբանում առաջարկում ենք հղում կատարել նաև «Գնումների մասին» օրենքի 23-րդ հոդվածի 1-ին մասի 1-ին կետին՝ նկատի ունենալով, որ Նախագծի 1-ին կետով նախատեսվում է հատուկ և բացառիկ իրավունքի առկայությամբ պայմանավորված մեկ անձից գնման գործընթաց իրականացնել։
	Ընդունվել է։


		2. ՀՀ ֆինանսների նախարարություն
	13.02.2026

	
	N 01/26-1/2473-2026

	Ուսումնասիրելով Ձեր 02/02/2026թ. թիվ 01/9.1/2897-2026 գրությամբ ներկայացված ՀՀ կառավարության որոշման նախագիծը՝ հայտնում ենք, որ առաջարկություններ չունենք։
	Ընդունվել է ի գիտություն:

		3. ՀՀ վարչապետի աշխատակազմ
	25.02.2026

	
	N 02/16.4/5855-2026

	Իրավաբանական վարչություն

	Ներկայացված նախագծի 1-ին կետով նախատեսվում է թույլատրել ՀՀ  կրթության, գիտության, մշակույթի և սպորտի նախարարության բարձրագույն կրթության և գիտության կոմիտեին «Ակադեմիական քաղաք» ծրագրի իրականացման շրջանակներում Ակադեմիական քաղաքի արվեստների կլաստերի երաժշտության բաղադրիչի ձևավորման համար խորհրդատվական ծառայությունները ձեռք բերել մեկ անձից գնման ձևով՝ «Շոտլանդիայի թագավորական կոնսերվատորիա» երաշխիքով սահմանափակված մասնավոր ընկերությունից՝ հատուկ և բացառիկ իրավունքի առկայությամբ պայմանավորված։  Այս առումով հարկ է նկատի ունենալ, որ «Գնումների մասին» օրենքի 23-րդ հոդվածի 1-ին մասի 1-ին կետը արդեն իսկ պատվիրատուին տալիս է հնարավորություն առանց ՀՀ կառավարության որոշում ընդունելու հանգամանքի սահմանված հիմքերի առկայության պարագայում կայացնելու գնման ձևի ընտրության վերաբերյալ որոշում: 
Միաժամանակ գտնում ենք, որ նախագծի նախաբանում նշված ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 3-րդ կետը (ՀՀ կառավարությունը, հաշվի առնելով գնման գործընթացի առանձնահատկությունը, կարող է որոշում կայացնել, թույլատրելու պատվիրատուին կազմակերպելու գնման գործընթացը՝ առանց սույն կարգով սահմանված պայմաններից մեկի կամ մի քանիսի պահպանման, անհրաժեշտության դեպքում, կիրառելով դրան փոխարինող այլ պայման) չի կարող իրավական հիմք հանդիսանալ որոշման ընդունման համար: 
	Չի ընդունվել։
Նախագծով առաջակվում է խորհրդատվական ծառայություններ գնել ոչ թե «Շոտլանդիայի թագավորական կոնսերվատորիա» երաշխիքով սահմանափակված մասնավոր ընկերությունից, այլ «Լոնդոնի արվեստների համալսարան» բարձրագույն կրթության կորպորացիայից։
[bookmark: _GoBack]Հաշվի առնելով, որ «Ակադեմիական քաղաք» ծրագիրը ՀՀ կառավարության կողմից հաստատված ծրագիր է, ծրագրի իրականացման նպատակով մեկ անձի ընթացակարգով կատարվող բոլոր գնումները ինչպես նախկինում, այնպես էլ այս նախագծի պարագայում, նպատակահարմար է կատարել Կառավարության որոշմամբ։
Միաժամանակ, ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 3-րդ կետը լիազորող նորմ է նշված որոշման նախագծի համար։ Այդ է վկայում ոչ միայն նորմի տեքստն ինքնին, այլև ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 3-րդ կետի հիման վրա ընդունված Կառավարության մի շարք որոշումներ, որոնցից ամենավերջինը՝ 2026 թվականի փետրվարի 26-ին ընդունված 205-Ա Կառավարության որոշումը (https://e-gov.am/gov-decrees/item/46111/):



